
Եվրասիական Զարգացման Բանկի Կայունացման և Զարգացման Եվրասիական հիմնադրամի և Հայաստանի Հանրապետության  միջև 2022 թ.-ի մարտի 14 -ին կնքված Դրամաշնորհի համաձայնագրի (այսուհետ՝ Համաձայնագիր) շրջանակներում ««Նորք» սոցիալական ծառայություննների տեխնոլոգիական և իրազեկման կենտրոն» հիմնադրամը (այսուհետ՝ Հիմնադրամ) իրականացնում է «Աշխատանքի էլեկտրոնային բորսա» դրամաշնորհային ծրագիրը (այսուհետ՝ Ծրագիր): Համաձայնագրով նախատեսված Ծրագրի միջոցները (518 հազար ԱՄՆ դոլար) ծախսվում են Ծրագրի համար հաստատված բյուջեի, ինչպես նաև Կառավարչի հետ համաձայնեցված ռազմավարության և գնումների պլանի համաձայն: Համաձայն Ծրագրի գնումների պլանի՝ գնումների զգալի մասը  իրականացվելու է  տեղական մրցույթներով, այսինքն՝ նախատեսվում է, որ պայմանագրերը կնքվելու են ՀՀ ռեզիդենտ ընկերությունների հետ, և վճարումը իրականացվելու է ազգային արժույթով՝ հայկական դրամով:
Հաշվի առնելով այն հանգամանքը, որ Համաձայնագրի կնքումից հետո տեղի է ունեցել փոխարժեքի՝ դոլարի զգալի արժեզրկում հայկական դրամի նկատմամբ, որը չէր կանխատեսվել Ծրագրի նախապատրաստման փուլում, առաջացել է Ծրագրի Կատեգորիաներից մեկի համար միջոցների պակասի զգալի ռիսկ և այն կատեգորիայի միջոցները օգտագործելու անհրաժեշտություն, որում կարող են առաջանալ խնայողություններ:
Ուստի՝ Ծրագրի միջոցների օգտագործումը օպտիմալացնելու նպատակով խնդրում ենք ընթացք տալ կատեգորիաների միավորման վերաբերյալ լրացուցիչ թիվ 1 համաձայնագրի ստորագրմանը, որը հնարավորություն կտա Ծրագրով նախատեսված բոլոր գործողությունները իրականացնել ժամանակին և ամբողջությամբ:

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026 թվականների գործունեության միջոցառումների ծրագիր, ոլորտային և/կամ այլ ռազմավարություններ.
Նախագիծը բխում է «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» 2021 թվականի նոյեմբերի 18-ի թիվ 1902 – Լ որոշման հավելված «ՀՀ կառավարության 2021-2026 թվականների գործունեության միջոցառումների ծրագրի» 6.1-րդ ենթակետով սահմանված «Հայաստանի Հանրապետության կառավարության 2014 թվականի ապրիլի 17-ի N 534-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշմամբ սահմանված զբաղվածության պետական քաղաքականության ուղղություններից, ըստ որի՝
· Զբաղվածության ծառայությունների ծրագրի հիմնական նպատակը կայուն և ժամանակավոր զբաղվածության ապահովմանը միտված պայմանների uտեղծում,  աշխատաշուկայի լարվածության մեղմում, գործատուների կողմից նոր աշխատատեղերի ստեղծման խթանում և դրանք որակյալ մասնագետներով համալրումն է: Նշված նպատակին հասնելու համար ՀՀ կառավարության կողմից իրականացվում է Եվրասիական զարգացման բանկի Կայունացման և զարգացման եվրասիական հիմնադրամի միջոցներից ֆինանսավորվող «Աշխատանքի էլեկտրոնային բորսա» ծրագիրը, որի շրջանակներում ապահովվելու է «Աշխատանքի էլեկտրոնային բորսա» պետական հարթակի նախագծումը, մշակումը և թողարկումը, որը հնարավորություն կտա աշխատանք փնտրողներին և գործատուներին իրական ժամանակում առցանց եղանակով նորարական լուծումների կիրառմամբ գտնել հարմար աշխատատեղ և որակյալ մասնագետ, ինչպես նաև դիմել և ներգրավվել պետության կողմից իրականացվող զբաղվածության ծրագրերում՝ այդպիսով ապահովելով զբաղվածության ոլորտում շահառուների ակտիվացման գործընթացը.
· Կառավարությունը հարթակի ներդրմամբ նպատակ ունի ապահովել շուրջ 1,000.0 հազ. քաղաքացիների իրազեկվածությունը հարթակի և նրա գործառութային հնարավորությունների վերաբերյալ, ինչպես նաև խթանել ՀՀ-ում աշխատաշուկայի հագեցվածությունը նորարարական լուծումներով, որոնք ոլորտում տարվող քաղաքականությունը կդարձնեն ավելի հասցեական և արդյունավետ։

